
SEKOLAH PERNIAGAAN DAN EKONOMI UMS MULA 
PROGRAM PENGAJIAN KEMASUKAN JULAI INI 

Sekolah Perniagaan d?n 
Ekonomi UMS mula 
program penga11an 
kemasukan Julai ini 
KOTA KINABALU: Sekolah Perniagaan dan Ekonomi 
Universiti Malaysia Sabah (UMS) akan memulakan program 
pengajian dalam bidang Pengurusan Pelancongan pada kema­
sukan Julai ini. 

Dekan Sekolah Pemiagaan dan Ekonqmi UMS, Dr. Kasim 
Haji Md Mansur berkata, untuk kemasukan pertama seramai 40 
pelajar akan mengikuti pengajian dalam bidang itu selepas pro­
gram itu baru diluluskan oleh Kementerian Pengajian Tinggi 
kira-kira dua minggu lalu. 

"Program Pengurusan Pelancongan ini merupakan program 
pengajian yang pertama adakan di Jnstitusi Pengajian Tinggi 
Awam {!PTA) di negara ini dan UMS satu-satunya yang mena­
warkan pogram itu," katanya selepas persidangan media menge­
nai Persidangan Antarabangsa BIMP-EAGA di UMS kelmarin. 

Beliau berkata, ini kerana lain-lain universiti hanya me­
nawarkan program dalam bidang Pelancongan dan Hospitaliti 
dan ianya tidak menjurus secara khusus kepada pengajian dalam 
bidang Pengurusan Pelancongan. 

"Kita menjangkakan keluaran pertama graduan dalam pro­
gram itu pada tahun 2009 dan pada masa itu dijangka sektor 
pelancongan dirasakan sangat penting di negara ini," katanya. 

Menurutnya, pihaknya telah mengemukakan permohonar 
untuk mendapatkan program itu sejak beberapa tahun lalu, tetap1 
hanya kira-kira dua minggu lalu ia baru mendapat kelulusan 
daripada kerajaan. 

Dr. Kasim berkata, untuk mendapatkan kelulusan bagi 
menawarkan program itu ia bukan proses yang mudah, ini ker­
ana Jabatan Pengajian Tinggi (JPT) perlu mengambil kira ban­
yak aspek sebelum meluluskan permohonan itu, termasuk sama 
ada program itu sesuai atau tidak diadakan. 

Beliau berkata, dalam Rancangan Malaysia Kesembilan 
(RMK-9) salah satu daripada tiga teras utama ialah industri 
pelancongan dan di peringkat universiti , UMS khususnya Sek­
olah Perniagaan dan Ekonomi telah mengambil pendekatan yang 
positif kepada saranan kerajaan untuk memastikan graduan kita 
boleh memenuhi pasaran pekerjaan dalam sektor pelancongan. 

Katanya, UMS mempunyai cukup tenaga pensyarah pakar 
dalam bidang itu yang akan mengajar program berkenaan kepa­
da 40 pelajar yang akan memulakan pengajian program tersebut. 

Sehubungan itu, katanya, dengan program baru itu, Sekolah 
Pemiagaan dan Ekonomi UMS kini mempunyai 10 program 
pengajian yang ditawarkan kepada para pelajar ini termasuklah 
program Keusahawanan, Perancangan dan Pembangunan Eko­
nomi, Program Pengurusan Kewangan dan Perbankan. 

Lain- lain program yang ditawarkan ialah, Ekonomi Mone­
tray, Pengurusan Perhotelan, Perniagaan Antarabangsa, Pe­
masaran, Ekonomi Sumber Manusia dan program Perakuan yang 
merupakan program profesional yang dijalankan selama empat 
tahun manakala program lain tempoh pengajiannya selama tiga 
tahun. 

Dr. Kasim berkata, sekolah itu juga mempunyai 72 orang 
pensyarah termasuk 15 orang yang sedang bercuti belajar di per­
ingkat Ph.D 

Tahun ini juga katanya, pihaknya akan menghantar dua tutor 
untuk mengikuti peng!\jian di peringkat sarjana dan tujuh orang 
lagi akan mengikuti pengajian di peringkat Ph.D. 

Selain itu, katanya, sekolah itu juga menawarkan dua pro­
gram di peringkat pasca-siswazah iaitu Sarjana Perniagaan dan 
Pentadbiran (MBA) dan Sarjana Pengurusan Sumber Manusia 
(MHCM) di mana kedua-dua kursus itu dijalankan secara kerja 
kursus. 

Katanya, sekolah itu juga banyak menawarkan program pen­
gajian secara penyelidikan di peringkat sarjana dan Ph.D dan 
setakat ini seramai 149 pelajar pasca-siswazah mengikuti penga­
jian di sekolah itu. 

"Sebahagian besar pensyarah yang mengikuti pengajian 
pasca-siswazah itu datang daripada negara China dan selebihnya 
pensyarah tempatan yang mengikuti program MBA dan 
MHCH," kataya. 

Dr. Kasim berkata, pihaknya juga mempunyai 130 pelajar 
dari China yang mengikuti program peringkat sarjana muda di 
samping beberapa pelajar dari negara lain antaranya dari 
Indonesia, Turki, Algeria dan Pakistan.-OLEH KAMARUDDIN 
LIUSIN 

